
Høyringsfråsegn om EU sitt tenestedirektiv

Sogn og Fjordane Raud Valallianse krev at regjeringa tek i bruk reservasjonsretten mot EU
sitt  tenestedirektiv.

Vi grunngjev dette med å syne til vedtaket frå LO Sogn og Fjordane sin konferanse i nov.
2006 der det heiter at:

Føremålet med EUs tenestedirektiv er å gjere det enklare å selje tenester over
landegrensene. Friare flyt og auka konkurranse på den europeiske tenestemarknaden
vil -få store konsekvensar for store arbeidstakargrupper. Det vil bli eit sterkt press på
arbeidskostnadane (lens-, arbeids- og pensjonsvilkår) i konkurransen om
tenesteoppdrag. Det selskapet som kan underby dei andre vil ha fordel i konkurransen,
og meir sosial dumping blir resultatet.

Tenestedirektivet rammar i første rekkje bransjane innafor privat tenesteyting; bransjar
der organiseringsgraden er liten og tariffavtalane er få. Her finn ein dei mest sårbare
gruppene av arbeidstakarar, og her er sosial dumping mest utbreidt frå før.
Tenestedirektivet gjer i tillegg fleire eksisterande og føreslåtte tiltak mot sosial
dumping umogleg.

LO Sogn og Fjordane vil rå frå at sentrale styresmakter i praksis vedtek ei lov som
undergrev rettar som er kjempa fram gjennom mange tiårs kamp. Derfor ber vi om at
regjeringa bruker reservasjonsretten i EØS-avtalen for å hindre at Norge
implementerer tenestedirektivet.

Denne vurderinga stiller Sogn  og Fjordane RV seg bak.

